
133-136 (Q) 

En la lengua Quechua 
 

Y Manam ari manarac Baptizaſca cuna, mana puni queſpinmanchu, mana Baptiſmocta chaſquiptincuca: 

hinatacmi ña Baptizaſca Chriſtiano runacuna, ñatac huchaman chayaſpaca, manam queſpinmanchu, 

penitencia Sacramentoman mana chayaptincu. Ymanam Baptiſmo chaſquina puni, mana Chriſtiano cac 

queſpincampac, hinatacmi huchaçapa Chriſtianop queſpinan, çapay penitencialla yachacupuanchic. 

 Baptiſmohuanmi muſſoc cauçaypi pacarimunchic; confirmacionpim tac yanchic, Chriſtiano cauçaypi 

viñarinchictac graciap yapayñinta chaſquiſpa; Communionmi animanchicpa tupa cocauñin: Penitencia 

Sacramentohuanmi cana animanchicta hampinchic, hucha oncoyman chayaptin. 

 Penitenciari, huchamanta llaquicuſpa, puticuſpa, tucuy huchacta Sacerdoteman confeſſacuymi, 

viñaypac huanaſſacmi ñiſpa. Cay pacmi ñaupacrac contricionta Dios yayanchicmanta mañacunca. Contricion 

ñiſpam vnanchanchic, ſonco llaquicuyta, ſonco paquicuyta, ſonco cutarcaacuyta, yma haycacta yalliſpa pipas 

puticunman tucuy ſonconhuan, llapa ñatinhuan, huchallicuſcanmanta: manatac chayhina llaquicuyta 

hapinmanchu, hanac pachacta, viñay cauçayta chincachiſcallanmantachu, cayri infiernopi viñay ñacaricuyta 

tariſcallanmantachu: chaypas yallintahuanrac puticunman, huchanhuan Dioſta piñacuchiſcanmanta, pay 

quiquin Dios yayan captintac, ruraquen, rantiquen, queſpichiquen, yman haycapipas cuyaquentac captin, 

payraycum huarancca cauçayniyoc caſpapas, ñaupacrac huaranca mitta huañunman carcan, huc chulla 

huchallahuampas, payta mana piñacuchincampac: chay hina huchanmanta viñaypac huanaſſacmi, 

confeſſacuſſacmi, ñiſpa puticuc, llaquicucmi, Dioſpa ñauquimpi ancha yupay contricionta taricunña. cay 

contriciontari, llapantin huchan raycu, manam huñullapichu hattallinca: chaypas çapa çapa huchanta 

yuyariſpam, puticuyhuan, llaquicuyhuan huaccaſpa picharinca, huacllichincatac. 

 Chaymantam cana, confeſſacuncampac, llapantin huchancunacta, yuyayhuan, rimayhuan, 

rurayhuampas huchallicuſcanta yuyarinca, yupanca, quipunca, hinantinta yuyayñimpi, quipuſcampi 

camariſcacta, Sacerdotep chaquin cayllapi, concor ſayaſpa, llapantinta Dioſpa yayanman villacunca, 

hucllatapas pencacuyhuan, cayri manchayhuampas mana acllaſpa, mana (134) amullyaſpa, manatac pacaſpa : 

huchallicuſcampi yma hayca ruraſcanta, huchanta aſtahuan llaçarichicta, hatun çaça huchacta ruracta, huc 

hamu huchamanpas, quiquin huchanta ticrachicta, ſutitac villacunca. çapa huchapi, hayca cuti 

huchallicuſcanta, checa rimayhuan yupariſpa, ſutitac villacunca: ama tumpalla, huc mitta, yſcay mitta 

ñincachu, caſcan camallactahayca cactapas villacunca. Chay hina huchanta mana villacuptin cayri 

hucllactapas pacaſpa allcachiptin, confeſſacuſcan mana yupachu, yariracmi confeſſacuſtintac 

llullacuſcanmanta muſſoc hucha ſacrilegio ſutiyocta ruranca. 

 ña huchanta confeſſacuſcanmantam cana, penitencia Sacramentocta tucuychancampac, huchanraycu 

Sacerdotep camachiſcanta, ayunay ñiſcanta, limoſnacta coy ñiſcanta, rezay ñiſcanta, hucpa yma haycanta 

chayniyocman cutichipuy ñiſcanta, yma hayca ruray ñiſcantapas, chaycama puchucanca. 

 Sacerdotem cana, llapantin huchanta paſcaripumca, çupaypa maquinmanta, pumap ſiminmanta, 

vturuncup cillunmanta queſpichic hinam, animanta queſpichiſpa, huchanacta Dios yayanchicman 

chazquichinca. 

 Penitencia Sacramentocta, contricionhuan, confeſſacuyhuan, ſatisfacion padrep camachicuyñinhuan 

tucuychaſcacta puchucacuc runam, yma haycacta animampa allinimpac uſſachicuncu. Chay vſſachicuſcampa 

ñaupaquenmi. Dios yayanchicmantam llappa huchancunap pampachayñinta vſſachin, huchan cuna (pana 

ancha llaçac) captin, pana çaça pencaypas captin. Chay hina hucha pampachayhuanmi Dioſpa gracianta, 

cuyayñinta vſſachicuntac: Dioſpa checniſca aucan, millaſcan, carcuſcanmantam, Dioſpa cuyaſca churin, 

yupaychaſca yananña tucun. Infiernopi ñacaricuypac ñiſcam, hanacpachapi cochucuypacña quellcachicun: 

çupaycunactari viſchurpayaſpa, millariſpa, tocaycuſpa, pencachiſpatacmi, Angelcunacta, cuſſichin, llacta 

macinña tucuſcanmanta. 

 ña confeſſacuſcanmantari, animam camanña tucun, Communion ſancto Sacramentocta 

chazquincampac. Huchan raycu infiernopi purgatoriopipas, aſcamalla piſſi muchunallamanña cutichipun. 



Millay hcuh(=huch)acunaman mana vrmancampacmi, confeſſacuccunacta, Dios yayanchic paña maquihuan 

hatallin tacyachin, caci cauçaypipas çamachintacmi, llaſſac hucha quepicta ña viſchiſcanmanta. Ymahayca 

allicunactapaſmi animampac vſſachincu confeſſacuc runacuna. 

 Manam Baptiſmo hina, confirmacion hinapas, huc mittallachazquinachu cay penitencia Sacramento: 

hayca mittam animayquichicta (135) huchallicuſpa mappachanqui, chay chica cutitacmi, penitenciapi 

mayllaricuncayqui canca. Manam ari quillapas cahuacchu, vcunchacuſcayqui pachacta muſſochuan, 

tacſſaſcahuampas mana rantiſſacuſpa: hinatac ari atauñiyqui conſcientiayquicta muſſocchaychic, mana 

vnaymanta as ciſpa ciſpamanta confeſſacuſpa: amatac vnaycama millay mappacta purichichu: llaſſac hucha 

quepicta çaqueſpa, animayquichicta çamachichic; quillan quillampi confeſſacuychic, Communion 

Sacramentoman cayllaycuychictac: cay yſcay Sacramentom runacunacta huanachin, queſpichintac. 

 ña confeſſacuſpa, huchaçapa runacuna, Dioſman cutiriſcanmantam, viñay huanaytaña yuyaricunca: 

ñatac vrmaycuyca aſhuan mana allim cac, ñaupac vrmaſcanmantapas: vncoymanta queſpiſpa ñatac 

cutipapuymi ancha manchana cac, vtcalla huañuyman chayachincampac. Hinatac confeſſaſcanmanta ñatac 

huchallicuyta cutipapuyca: ancha manchay oncoymi, Dioſpa cuyaſcanta mana yupaychac hina caſcanmanta. 

Sacerdote yanampa chaquimpi, huanaſſacmi, tocaſſacmi, ñiſcanta, mana tucuychaſcanmanta: hinam ñircan 

Chriſto yayanchicpas. çupay animamanta llocciſpa quiquin animaman ñatac yaucupuſpaca, canchis, çupay 

macinhuan, paymanta as mana alli cachuanmi yaucupun. hinarunap quepa cayñinmi ashuan mana alli puni 

tucun, ñaupac mana alli cayninmantapas. Chay hinatacmi ancha achca, nanac runacunacta ricunchic; huatan 

huatampi confeſſacuſpalla, ñaupac huchaman cutipanacun: hina ſauca cauçayllatañam yachanchu 

hinamantacmi huañuypas chayamun, çupaycunañam animanta pahuapuſpa, ucupachaman ayçarcon; chaypi 

ñacaricuſpañam huatunca, penitenciacta caypi mana yupaychaſcanta. 

 Chay raycu ña confeſſacuc cuna viñaypac huchallicuyta huanachun: hucha atipaptinri, Dios 

yanapaquenmanta graciacta mañacuchun, oracionta ruraſpa, ayunacuſpa, cay Sacramentocunaman mana 

vnaymanta, yarirac ciſpa ciſpamanta chayaſpa, cayllatacmi ari animanchicpa oncoynimpa hampin, piſſiptin 

chicpas cayllatacmi callpanchahuanchic. 

 Dios yayanchictari muchaycuſſuntac, alli cauçaypi mana tacyac runapac, chica alli hampicta, cay 

chica yupay Sacramentopi çaquepuaſcanchicmanta. Muchaycuſſunchic, yupaychaſſunchictac Dios 

yayanchictac: cay hucha pampa chayta ari, manam Angelcunamanchu chazquichircan: chaypas Sacerdote 

runa macinchic manmi. Angelcunaca ari mana huchallicuc caſpa, huchaçapa animan chicta 

millapuanchicmancha: ychaca Sacerdotecuna, runa macinta, payhina huchallicucta, manam millanan 

yachacunchu, (136) yariracmi cuyapayanan, huchanta paſcaripuncampac, runamacimi, ñocahina 

huchallicucmi, ñiſpa. 

 Sancta Yglesia mamanchicpa camachicuſcan ſiminmanta, huatan cunapi huc mitta 

confeſſacuncanchicmi, quareſmapi, oncoſpa, huañuypac caſpa, comulgananchicpacpas, 

confeſſacuncanchicpunitacmi, huchanchictapas, concariſſaccha, yuyayñimanta chincachiſſaccha, ñiſpa, 

manchaſpaca, yuyariſpa pachallatac confeſſacuſſunchic. çapa punchau huchallicuſcanchictari, maypacha,  

punchau, tutapas quiquinchicta taripacuſpa, ymactam rurarcani, haycactam cunan punchau huchallicurcani, 

ñispam, huchanchic cunacta maſcariſſun: tariſpari, yuyayñinchicpi, llaquicuſpa, huaccacuſpa, huaccaychaſſun, 

confeſſacuncanchic pachapac. Huacllirunacunahuan puriita, yma haycca huchaman 

raycuchiquenchicmantapas huaccaychacuſſunchictac. Dios yayanchictari huchanchicta pampachancampac 

muchaycuſſunchic, gracianta, cuyahuaptinchic, huchallicuymanta huanancanchicpac muchaycuſſunchictac. 

caytam cuyahuaſſunchic Ieſu Chriſto yayanchic çapay churin raycu, pim Yayahuan Spiritu ſanctohuan huc 

Dioslla cayñimpi cauçan, camachicuntac, mana callariniyoc, mana puchucayniyoc pachacama. Amen. 

 

 

4Q1. Y Manam ari manarac Baptizaſca cuna, mana puni queſpinmanchu, mana Baptiſmocta chaſquiptincuca: 

hinatacmi ña Baptizaſca Chriſtiano runacuna, ñatac huchaman chayaſpaca, manam queſpinmanchu, 

penitencia Sacramentoman mana chayaptincu. Ymanam Baptiſmo chaſquina puni, mana Chriſtiano cac 

queſpincampac, hinatacmi huchaçapa Chriſtianop queſpinan, çapay penitencialla yachacupuanchic. 



4Q2. Baptiſmohuanmi muſſoc cauçaypi pacarimunchic; confirmacionpim tac yanchic, Chriſtiano cauçaypi 

viñarinchictac graciap yapayñinta chaſquiſpa; Communionmi animanchicpa tupa cocauñin: Penitencia 

Sacramentohuanmi cana animanchicta hampinchic, hucha oncoyman chayaptin. 

4Q3. Penitenciari, huchamanta llaquicuſpa, puticuſpa, tucuy huchacta Sacerdoteman confeſſacuymi, viñaypac 

huanaſſacmi ñiſpa. Cay pacmi ñaupacrac contricionta Dios yayanchicmanta mañacunca. Contricion ñiſpam 

vnanchanchic, ſonco llaquicuyta, ſonco paquicuyta, ſonco cutarcaacuyta, yma haycacta yalliſpa pipas 

puticunman tucuy ſonconhuan, llapa ñatinhuan, huchallicuſcanmanta: manatac chayhina llaquicuyta 

hapinmanchu, hanac pachacta, viñay cauçayta chincachiſcallanmantachu, cayri infiernopi viñay ñacaricuyta 

tariſcallanmantachu: chaypas yallintahuanrac puticunman, huchanhuan Dioſta piñacuchiſcanmanta, pay 

quiquin Dios yayan captintac, ruraquen, rantiquen, queſpichiquen, yman haycapipas cuyaquentac captin, 

payraycum huarancca cauçayniyoc caſpapas, ñaupacrac huaranca mitta huañunman carcan, huc chulla 

huchallahuampas, payta mana piñacuchincampac: chay hina huchanmanta viñaypac huanaſſacmi, 

confeſſacuſſacmi, ñiſpa puticuc, llaquicucmi, Dioſpa ñauquimpi ancha yupay contricionta taricunña. cay 

contriciontari, llapantin huchan raycu, manam huñullapichu hattallinca: chaypas çapa çapa huchanta 

yuyariſpam, puticuyhuan, llaquicuyhuan huaccaſpa picharinca, huacllichincatac. 

4Q4. Chaymantam cana, confeſſacuncampac, llapantin huchancunacta, yuyayhuan, rimayhuan, rurayhuampas 

huchallicuſcanta yuyarinca, yupanca, quipunca, hinantinta yuyayñimpi, quipuscampi camariſcacta, 

Sacerdotep chaquin cayllapi, concor ſayaſpa, llapantinta Dioſpa yayanman villacunca, hucllatapas 

pencacuyhuan, cayri manchayhuampas mana acllaſpa, mana amullyaſpa, manatac pacaſpa : huchallicuſcampi 

yma hayca ruraſcanta, huchanta aſtahuan llaçarichicta, hatun çaça huchacta ruracta, huc hamu huchamanpas, 

quiquin huchanta ticrachicta, ſutitac villacunca. çapa huchapi, hayca cuti huchallicuſcanta, checa rimayhuan 

yupariſpa, ſutitac villacunca: ama tumpalla, huc mitta, yſcay mitta ñincachu, caſcan camallactahayca cactapas 

villacunca. Chay hina huchanta mana villacuptin cayri hucllactapas pacaſpa allcachiptin, confeſſacuſcan mana 

yupachu, yariracmi confeſſacuſtintac llullacuſcanmanta muſſoc hucha ſacrilegio ſutiyocta ruranca. 

4Q5. ña huchanta confeſſacuſcanmantam cana, penitencia Sacramentocta tucuychancampac, huchanraycu 

Sacerdotep camachiſcanta, ayunay ñiſcanta, limoſnacta coy ñiſcanta, rezay ñiſcanta, hucpa yma haycanta 

chayniyocman cutichipuy ñiſcanta, yma hayca ruray ñiſcantapas, chaycama puchucanca. Sacerdotem cana, 

llapantin huchanta paſcaripumca, çupaypa maquinmanta, pumap ſiminmanta, vturuncup cillunmanta 

queſpichic hinam, animanta queſpichiſpa, huchanacta Dios yayanchicman chazquichinca. 

4Q6. Penitencia Sacramentocta, contricionhuan, confeſſacuyhuan, ſatisfacion padrep camachicuyñinhuan 

tucuychaſcacta puchucacuc runam, yma haycacta animampa allinimpac uſſachicuncu. Chay vſſachicuſcampa 

ñaupaquenmi. Dios yayanchicmantam llappa huchancunap pampachayñinta vſſachin, huchan cuna (pana 

ancha llaçac) captin, pana çaça pencaypas captin. Chay hina hucha pampachayhuanmi Dioſpa gracianta, 

cuyayñinta vſſachicuntac: Dioſpa checniſca aucan, millaſcan, carcuſcanmantam, Dioſpa cuyaſca churin, 

yupaychaſca yananña tucun. Infiernopi ñacaricuypac ñiſcam, hanacpachapi cochucuypacña quellcachicun: 

çupaycunactari viſchurpayaſpa, millariſpa, tocaycuſpa, pencachiſpatacmi, Angelcunacta, cuſſichin, llacta 

macinña tucuſcanmanta. ña confeſſacuſcanmantari, animam camanña tucun, Communion ſancto 

Sacramentocta chazquincampac. 

4Q7. Huchan raycu infiernopi purgatoriopipas, aſcamalla piſſi muchunallamanña cutichipun. Millay 

hcuh(=huch)acunaman mana vrmancampacmi, confeſſacuccunacta, Dios yayanchic paña maquihuan hatallin 

tacyachin, caci cauçaypipas çamachintacmi, llaſſac hucha quepicta ña viſchiſcanmanta. Ymahayca 

allicunactapaſmi animampac vſſachincu confeſſacuc runacuna. 

4Q8. Manam Baptiſmo hina, confirmacion hinapas, huc mittallachazquinachu cay penitencia Sacramento: 

hayca mittam animayquichicta huchallicuſpa mappachanqui, chay chica cutitacmi, penitenciapi 

mayllaricuncayqui canca. Manam ari quillapas cahuacchu, vcunchacuſcayqui pachacta muſſochuan, 

tacſſaſcahuampas mana rantiſſacuſpa: hinatac ari atauñiyqui conſcientiayquicta muſſocchaychic, mana 

vnaymanta as ciſpa ciſpamanta confeſſacuſpa: amatac vnaycama millay mappacta purichichu: llaſſac hucha 

quepicta çaqueſpa, animayquichicta çamachichic; quillan quillampi confeſſacuychic, Communion 

Sacramentoman cayllaycuychictac: cay yſcay Sacramentom runacunacta huanachin, queſpichintac. 

4Q9. ña confeſſacuſpa, huchaçapa runacuna, Dioſman cutiriſcanmantam, viñay huanaytaña yuyaricunca: 

ñatac vrmaycuyca aſhuan mana allim cac, ñaupac vrmaſcanmantapas: vncoymanta queſpiſpa ñatac 



cutipapuymi ancha manchana cac, vtcalla huañuyman chayachincampac. Hinatac confeſſaſcanmanta ñatac 

huchallicuyta cutipapuyca: ancha manchay oncoymi, Dioſpa cuyaſcanta mana yupaychac hina caſcanmanta. 

Sacerdote yanampa chaquimpi, huanaſſacmi, tocaſſacmi, ñiſcanta, mana tucuychaſcanmanta: hinam ñircan 

Chriſto yayanchicpas. çupay animamanta llocciſpa quiquin animaman ñatac yaucupuſpaca, canchis, çupay 

macinhuan, paymanta as mana alli cachuanmi yaucupun. hinarunap quepa cayñinmi ashuan mana alli puni 

tucun, ñaupac mana alli cayninmantapas. 

4Q10. Chay hinatacmi ancha achca, nanac runacunacta ricunchic; huatan huatampi confeſſacuſpalla, ñaupac 

huchaman cutipanacun: hina ſauca cauçayllatañam yachanchu hinamantacmi huañuypas chayamun, 

çupaycunañam animanta pahuapuſpa, ucupachaman ayçarcon; chaypi ñacaricuſpañam huatunca, 

penitenciacta caypi mana yupaychaſcanta. 

4Q11. Chay raycu ña confeſſacuc cuna viñaypac huchallicuyta huanachun: hucha atipaptinri, Dios 

yanapaquenmanta graciacta mañacuchun, oracionta ruraſpa, ayunacuſpa, cay Sacramentocunaman mana 

vnaymanta, yarirac ciſpa ciſpamanta chayaſpa, cayllatacmi ari animanchicpa oncoynimpa hampin, piſſiptin 

chicpas cayllatacmi callpanchahuanchic. 

4Q12. Dios yayanchictari muchaycuſſuntac, alli cauçaypi mana tacyac runapac, chica alli hampicta, cay chica 

yupay Sacramentopi çaquepuaſcanchicmanta. Muchaycuſſunchic, yupaychaſſunchictac Dios yayanchictac: 

cay hucha pampa chayta ari, manam Angelcunamanchu chazquichircan: chaypas Sacerdote runa macinchic 

manmi. Angelcunaca ari mana huchallicuc caſpa, huchaçapa animan chicta millapuanchicmancha: ychaca 

Sacerdotecuna, runa macinta, payhina huchallicucta, manam millanan yachacunchu, yariracmi cuyapayanan, 

huchanta paſcaripuncampac, runamacimi, ñocahina huchallicucmi, ñiſpa. 

4Q13. Sancta Yglesia mamanchicpa camachicuſcan ſiminmanta, huatan cunapi huc mitta 

confeſſacuncanchicmi, quareſmapi, oncoſpa, huañuypac caſpa, comulgananchicpacpas, 

confeſſacuncanchicpunitacmi, huchanchictapas, concariſſaccha, yuyayñimanta chincachiſſaccha, ñiſpa, 

manchaſpaca, yuyariſpa pachallatac confeſſacuſſunchic. çapa punchau huchallicuſcanchictari, maypacha,  

punchau, tutapas quiquinchicta taripacuſpa, ymactam rurarcani, haycactam cunan punchau huchallicurcani, 

ñispam, huchanchic cunacta maſcariſſun: tariſpari, yuyayñinchicpi, llaquicuſpa, huaccacuſpa, huaccaychaſſun, 

confeſſacuncanchic pachapac. 

4Q14. Huacllirunacunahuan puriita, yma haycca huchaman raycuchiquenchicmantapas 

huaccaychacuſſunchictac. Dios yayanchictari huchanchicta pampachancampac muchaycuſſunchic, gracianta, 

cuyahuaptinchic, huchallicuymanta huanancanchicpac muchaycuſſunchictac. caytam cuyahuaſſunchic Ieſu 

Chriſto yayanchic çapay churin raycu, pim Yayahuan Spiritu ſanctohuan huc Dioslla cayñimpi cauçan, 

camachicuntac, mana callariniyoc, mana puchucayniyoc pachacama. Amen. 

 


